ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
          	Հաշվի առնելով, որ նախկինում ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ արտակարգ իրավիճակների նախարարությունը (այսուհետ՝ Նախարարություն)՝ ՀՀ Շիրակի մարզ, համայնք Գյումրի ք. Հ. Ղանդիլյան փողոց 3-րդ նրբանցք 3/2 ավտոտնակ (նախկինում ՀՀ Շիրակի մարզ, քաղաք Գյումրի, Սևյան փողոց 3-րդ նրբանցք հասցեում գտնվող անշարժ գույքը ՀՀ արտակարգ իրավիճակների նախարարությանն ամրացնելու խնդրանքով՝ ՀՀ Շիրակի մարզի Գյումրի քաղաքում թիվ 2-րդ հրշեջ փրկարարական ջոկատի տեղակայման նպատակով և ներկայումս նախարարության լիազորությունները փոխանցվել է ՀՀ ներքին գործերի նախարարությանը ՀՀ ՏԿԵՆ պետական գույքի կառավարման կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ անշարժ գույքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության ներքին գործերի նախարարությանը:
         Թիվ 43/6/303417-25 գրությամբ Ներքին գործերի նախարարությունը հայտնել է, որ Շիրակի մարզային փրկարարական վարչությունը ներկայումս տեղակայված է Գյումրի քաղաքի Խրիմյան Հայրիկ 38 հասցեում, իսկ Գյումրու թիվ 1 հրշեջ փրկարարական ջոկատը՝ Խրիմյան Հայրիկ 38/2 հասցեում, որը գտնվում է բարձրավոլտ էլեկտրացանցերի կայանի անմիջական հարևանությամբ։ Բացի այդ, տարածքն ապահովված չէ կոմունալ կենցաղային պայմաններով: Տարածքը թեև կոսմետիկ վերանորոգվել է 2017 թվականին, սակայն առաջին հարկի հատակն իջել է 10 սմ-ով, որի հետևանքով խոհանոցի և ննջասենյակի հատակները փլուզման վտանգի տակ են։ Շենքի արտաքին և ներքին պատերում առաջացել են դեֆորմացիաներ, արդյունքում՝ անձրևային եղանակներին ջրալցվում է նկուղային հարկը, որի պատճառով առկա է փլուզման վտանգ: Ուսումնասիրությունների արդյունքում արձանագրվել է, որ ծառայության կազմակերպման համար առավել նպատակահարմար է օգտագործել Գյումրի քաղաքի Հ. Ղանդիլյան փողոց, 3-րդ նրբանցք, 3/2 ավտոտնակ հասցեում (Սևյան փողոցի 3-րդ նրբանցք հասցեում) գտնվող անշարժ գույքը՝ Գյումրու թիվ 1 հրշեջ փրկարարական ջոկատը և մարզային փրկարարական վարչությունը տեղակայելու նպատակով։ Գյումրի քաղաքի Հ. Ղանդիլյան փողոց, 3-րդ նրբանցք, 3/2 ավտոտնակ հասցեում գտնվող անշարժ գույքը շահագործման համար գտնվում է բավարար վիճակում, իսկ տեղակայման վայրը հարմար է Գյումրի քաղաքի արևելյան, հարավ-արևմտյան, հյուսիս-արևելյան և կենտրոնական հատվածի խիտ բնակեցված թաղամասերում և քաղաքին հարակից 5 գյուղական համայնքներում արտակարգ իրավիճակների դեպքերին օպերատիվ արձագանքելու համար:
	«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  



